
BAKIDA “MANAS GÜNÜ” 
Beynəlxalq Türk Mədəniyyəti və İrsi Fondunda qırğız xalqının qədim 

eposuna həsr olunmuş “Manas Günü” təşkil edilib. Tədbir çərçivəsində 
tanınmış alim, şair Adil Cəmilin Fond tərəfindən Azərbaycan və qırğız 
dillərində nəşr olunan “Manas Eposu və Türk Dastançılıq Ənənəsi” adlı 
kitabının təqdimat mərasimi keçirilib.

Beynəlxalq Türk Mədəniyyəti və 
İrsi Fondunun prezidenti Günay Əfən-
diyeva  türk xalqlarının eposlarının 
dünyanın ən zəngin folklor nümunələri 
arasında yer almasından bəhs edib. O, 
vurğulayıb ki, qırğız xalqının irsini, milli 
kimliyini əks etdirən “Manas” qəhrə-
manlıq səhifələri, Vətən sevgisi ilə zən-
gindir. Nəhayət, “Manas” Türk Dünya-
sını birləşdirən amildir. Ümummilli lider 
Heydər Əliyev 1995-ci ildə Bişkekdə 
“Manas”ın 1000 illiyinə həsr olunmuş 
tarixi çıxış edib. Fondun prezidenti rəh-
bərlik etdiyi təşkilat tərəfindən müasir 
dövrdə “Manas”ın dərindən öyrənilmə -
si yönündə tanınmış alim Adil Cəmilin 
yazdığı kitabın türk xalqlarını bir-birinə 
daha da yaxınlaşdırmaq məqsədini da-
şıdığını bildirib.  

Tədbirdə çıxış edən Qırğız Res-
publikasının Prezidentinin Xüsusi 
Nümayəndəsi Taalatbek Masadıkov, 
qardaş ölkənin respublikamızdakı 
fövqəladə və səlahiyyətli səfiri Ka-
irat Osmanaliev, Milli Məclisin de-
putatı, akademik Nizami Cəfərov, 
 TÜRKSOY-un nümayəndəsi Kanat 

Mambetaliyev, AMEA Folklor İnstitu-
tunun baş direktoru, akademik Muxtar 
İmanov, Azərbaycan Prezidentinin Türk 
Dövlətləri Təşkilatında səlahiyyətli nü-
mayəndəsi, dövlət xadimi Həsən Həsə-
nov çıxış edərək, kitabın Azərbaycan 
və Qırğız xalqları arasında qardaşlıq 
bağlarının daha da gücləndirilməsində 
mühüm rolunu qeyd ediblər. 

Kitabın müəllifi Adil Cəmil uzun za-
mandan bəri üzərində çalışdığı əsərin 
yüksək səviyyədə tərtibatı və təqdimatı 
üçün fondla və Qırğızıstanın Azərbay-
candakı səfirliyi ilə əməkdaşlıqdan 
məmnunluğunu ifadə edib.

Tədbirin bədii hissəsində Heydər 
Əliyev adına Hərbi İnstitutun kursantı, 
manasçı Emirtemir Tolonov “Manas” 
dastanından parçalar səsləndirib. Azər-
baycanın Əməkdar incəsənət xadimi 
Sahib Paşazadə və Saule Osmonali-
yeva tərəfindən Qırğızıstanın milli mu-
siqiləri və mahnılarını ifa ediblər. Qırğız 
mətbəxindən nümunələr təqdim  olu-
nub.

  “Xalq qəzeti” 

Türkiyədən məktub

MƏDƏNİYYƏT

Biz bir təndə iki canıq
“Azərbaycanla Türkiyə milli və beynəlxalq arenada hər sahədə bir-birini 

dəstəkləyib, bundan sonra da dəstəkləyəcək. Tarixən olduğu kimi, bu gün də 
sevincimizi, kədərimizi bölüşürük. Zəlzələ ilə bağlı ağır günlərimizdə qardaş 
Azərbaycanın ilk olaraq dəstək verməsi bizim üçün böyük stimul oldu”. 

Bu fikirləri Ankara Universitetinin rek-
toru, professor Necdet Ünüvar “Xalq qə -
zeti”nə açıqlamasında bildirib.

Necdet Ünüvar deyib ki, Azərbay-
canla Türkiyə fərqli coğrafiyalarda yer-
ləşsələr də, bu, sarsılmaz güclə bağlı 
olmağımızı əngəlləmir: “Mən 8 ilə yaxın 
Türkiyə Böyük Millət Məclisində (TBMM) 
Türkiyə–Azərbaycan Parlamentlərarası 
Dostluq Qrupuna sədrlik etmişəm. Mil -
lət vəkilliyi dönəmim bitəndən sonra da   
Azərbaycanla qəlbən yaxınlığım davam 
edir. Bu gün Azərbaycan xalqı əzmi və 
iradəsi sayəsində Qafqazın parlayan 
ulduzuna çevrilib. Türkiyə-Azərbaycan 
münasibətləri isə yüksəlməkdə davam 
edir və zəlzələ fəlakətindən sonra bu 
münasibətlərin daha da yüksələcəyinə 
inanıram”.  

Müsahibimiz fevralın 6-dan başlaya -
raq Azərbaycanın Türkiyədəki Səfirliyi 
ilə daha yaxın təmasları olduğunu bildi -
rib: “Cənab İlham Əliyev bu məsələyə 
birbaşa diqqət göstərdi. Bundan sonra 
Azərbaycan səfirliyi zəlzələ bölgələrinə  
göndərilən yardımları koordinasiya etdi. 
Bu, çox təqdir olunan haldır. Biz səfirliklə 
bərabər bölgədə təkcə ərzaq, geyim və 
insan qüvvəsinin ehtiyac duyulduğu yar-
dımları deyil, həm də tibbi yardımlar et-
dik. Zəlzələ ocağı olan Kahramanmaraş 
Elbistan bölgəsində psixoloji dəstəyimiz 
hələ də davam edir”.

Ankara Universitetinin nəzdində olan  
İbn Sina və Cəbəçi uşaq xəstəxanaların -
da zəlzələdən zərər çəkənlərin müalicə 
olunduğunu vurğulayan rektor, Azərbay-
can səfirliyinin uşaqlara xüsusi diqqət 

göstərildiyini də qeyd edib: “Cənab səfir 
Rəşad Məmmədov və həyat yoldaşı – ix-
tisasca həkim olan Günay xanım zərərdi -
də çocuqları ziyarət edərək onlara Azər -
baycanı sevdirəcək xüsusi hədiyyələr 
– bayraq, geyim, Azərbaycan–Türkiyə 
qardaşlığını əks etdirən nişanlar bağış-
ladılar. Uşaqlar çox sevindilər, təşəkkür 
etdilər və təbii ki, belə bir duyğusal görüş 
bizi də məmnun etdi”.

Rektor bundan səfir Rəşad Məmə-
dovla xəstəxanadakı azərbaycanlı hə-
kimlər arasında çox təqdirəlayiq bir görüş 
keçirildiyini də vurğulayıb: “İxtisasartır-
mada iştirak edən həkimlərlə görüşdə 
Rəşad bəy Türkiyənin bu ağır günlərində 
verdikləri dəstəyə görə azərbaycanlı hə-
kimlərə təşəkkür etdi”.

Hazırda xəstəxanada 12-13 azərbay -
canlı həkimin ixtisasartırma kursunda 
iştirak etdiyini deyən rektor, ümumilikdə, 
Azərbaycandan Ankara Universitetin-
də təhsil alan tələbələrin sayının 500-ə 
yaxın olduğunu bildirib və qeyd edib ki, 
onların arasından xeyli könüllü də sınaq 
günlərində əlindən gələni əsirgəməyib. 

M . S U L T A N O V A ,
A n k ar a

Opera ulduzlarının “moda konserti” 
...Həm uca, məlahətli səslər, həm də gözoxşayan səhnə libasları heyrət 

doğururdu. Meh ləpəli  “alışdım-yandım”  kostyumlarla soprano güclü xoş 
avazlar, sanki, yarışa girmişdi. Gözəlliklərin qeyri-adi vəhdəti konsert–sərgiyə 
gələnlərə möcüzəli təsir bağışlayırdı. 

Söhbət Heydər Əliyev Mərkəzində 
təqdim olunan “Opera və moda Sultan 
Couture 20” adlı bayram tədbirindən ge -
dir. Paytaxt sakinləri və qonaqlar bir neçə 
saat ərzində xeyli möhtəşəm sürprizlə 
qarşılaşdılar.      

Mərkəzdəki Auditorium zalında opera 
və modanın birləşdiyi konsertdə dünya -
ya səs salmış sopranolar – beynəlxalq 
müsabiqələr laureatı Yana Melikayeva, 
Moskva Akademik Musiqili Teatrının so-
listi Anastasiya ernovolos, Sankt-Peter-
burq Dövlət Akademik Mariya Teatrının 
solisti   Yekaterina Sannikova və “He-
likon-opera” Moskva Musiqili Teatrının 
solisti Elnarə Məmmədova iştirak ediblər. 
Onlar oxuduqca titrəşən çilçıraqlar da 
sanki ehtizaza gəlirdi.     Ən parlaq ifalar 

səhnədə “şahlıq” edirdi. Dirijor Mustafa 
Mehmandarovun rəhbərliyi ilə Üzeyir Ha-
cıbəyli adına Azərbaycan Dövlət Simfo-
nik Orkestri isə öz “xəzri və gilavar”ları ilə 
məxsusi ab-hava yaradırdı.     

Gecəyə fərqlilik gətirən daha bir 
məqam opera müğənnilərinin səhnəyə 
rəssam-modelyer Orxan Sultanın məhz 
Bakı konserti üçün hazırladığı libas -
larda çıxması oldu. zünün 20 illiyini 
qeyd edən “SULTAN COUTURE Co” 
brendinə məxsus 16 geyimdən ibarət 
kolleksiya nümayiş etdirildi. Müğənnilər 

“BVLGARI” brendinin zinət əşyalarını da 
təqdim edirdilər.   

Beləliklə, tamaşaçılar həm gözəl vo -
kal interpretasiyalarının, həm də məşhur 
zərgərlik brendinə aid bəzəklərlə göz-kö-
nül oxşayan səhnə libaslarının şahidi 
oldular. Konsertin son akkordları unu-
dulmaz Müslüm Maqomayevin məşhur 
“Azərbaycan” mahnısı ilə vuruldu.

Eyni zamanda, Azərbaycan operası -
nın ilk qadın ifaçılarından bəhs edən sərgi 
təqdim edildi. Qeyd edək ki, 1908-ci ildə 
təməli qoyulan milli operamız Şərqdə ilk 
dəfə qadın ifaçıları səhnəyə çıxarması ilə 
tarix yaradıb. Fatma Muxtarova, Şövkət 
Məmmədova, Gülxar Həsənova, Sona 
Aslanova, Sona Mustafayeva, Şərqdə 
opera yazmış ilk qadın bəstəkar Şəfiqə 

Axundova haqqında məlumatlar əksini 
tapıb. Qadın ifaçıların ən müxtəlif tama-
şalarda istifadə etdikləri kostyumların 
fotoları sərgilənib. Buraya “Leyli və Məc-
nun”, “Nərgiz”, “Xosrov və Şirin”, “Qız qa-
lası”, “Traviata”, “Şəhsənəm”, “Karmen” 
baletlərinə aid əlbisələr daxildir. Bizcə, 
Həqiqət Rzayevanın Leyli (“Leyli və Mə -
cnun”) Nəzakət Məmmədovanın isə Sol-
maz ( Od gəlini ) rolunda geyindikləri ta-
rixi libaslar daha çox diqqət çəkdi.

Əli ƏLİYEV, “Xalq qəzeti” 

Daşkənddə dostluq nəşri
“Özbəkistan-Azərbaycan” Dostluq Cəmiyyətinin icraçı direktoru, Nizami Gəncəvi 

adına Daşkənd Dövlət Pedaqoji Universitetinin professoru Erkin Nuriddinov və 
Özbəkistanda çalışan gənc azərbaycanlı alim, tarix elmləri namizədi Azər Adıgözalovun 
Daşkənddəki “Renessans Press”  nəşriyyatında rus dilində “Özbəkistan - Azərbaycan: 
qardaş xalqlar arasında mədəni-mənəvi əməkdaşlığın tarixi aspekti” adlı monoqrafiyası  
çapdan çıxıb. 
Monoqrafiya zbəkistandakı Heydər 

Əliyev adına Azərbaycan Mədəniyyət 
Mərkəzinin layihəsi əsasında işıq üzü 
görüb. 

Monoqrafiyada qədim dövrdən bu-
günədək iki qardaş xalqın bütün sahələr -
də əlaqələri, mədəni-mənəvi əməkdaş -
lığı, dövlətlərarası münasibətlər, rəsmi 
sənədlər, arxiv materialları ilə bağlı mə-
lumatlar öz əksini tapıb. 

Nəşrdə qeyd olunur ki, eramızdan 
əvvəl II-I əsrlərdə in və Hindistandan 
başlayan, Orta Asiyadan keçən, bura -
dan Xəzər dənizinə çataraq Azərbaycan 
ərazisindən – Odlar yurdu vasitəsilə Av-

ropaya uzanan ticarət yolu antik dövrün 
coğrafiyaşünası Strabon tərəfindən Bö-
yük İpək Yolu adlandırılıb.  Böyük İpək 
Yolunun üç əsas karvan yolundan birinin 
Mərkəzi Asiyanın Fərqanə vadisindən 
( zbəkistan) keçərək Qafqazda qədim 
Azərbaycan dövləti olan Atropatena tor-
paqlarından davam etməsi monoqrafiya -
da öz əksini tapıb. 

Monoqrafiya beynəlxalq münasibət -
lərin və xarici siyasətin tərkib hissələrin -
dən biri kimi ikitərəfli mədəni əlaqələrlə 
maraqlanan geniş oxucu kütləsi, habelə 
ali təhsil müəssisələrinin müvafiq ixtisas 
və fakültələrinin mütəxəssisləri, müəl-

limləri, magistrantları və tələbələri üçün 
nəzərdə tutulub.

Q u l u  KƏNGƏRLİ, 
Daşkənd

Həyatdan səhnəyə, səhnədən  
duyğu və düşüncələrə

Bu gün milli teatr sənətimiz özünün daha bir “ağsaqqallıq” zirvəsini 
aşır. Bünövrə olaraq 1873-cü il martın 10-da Bakı realnı məktəbinin teatr 
həvəskarları truppası tərəfindən M.F.Axundzadənin “Sərgüzəşti-vəziri-xani 
Lənkəran” komediyası səhnələşdirilib. Bu şərəfli işdə Həsən bəy Zərdabi və 
Nəcəf bəy Vəzirov mühüm rol oynayıblar. 

Məşhur xeyriyyəçi-mesenat Hacı 
Zeynalabdin Tağıyevin də milli teat-
rın təşəkkülündə böyük xidməti olub. 
O, Bakı şəhərində ilk teatr binası inşa 
etdirib. Beləliklə də, möcüzəli səhnə 
sənəti inkişaf etməyə başlayıb. Azər-
baycan teatrında   Cahangir Zeynalov, 
Hüseynqulu Sarabski, Mirzağa Əliyev, 
Hüseyn Ərəblinski, Ülvi Rəcəb, Abbas 
Mirzə Şərifzadə, Mustafa Mərdanov və 
başqaları kimi böyük sənətkarlar ordu-
su yetişib və hər biri xalqın sevimlisinə 
çevrilib. Fəxrlə deyə bilərik ki, şərəfli 
tarixi yol keçmiş milli teatrımızın işıqları 
daim gur yanıb. Azərbaycanın peşəkar 
səhnə sənətçilərinin nüfuzlu Qərb, o 
cümlədən Avropa teatrları ilə təcrübə 
mübadilələri davamlı səciyyə daşıyıb. 

Şübhəsiz ki, teatrlarımızın yeni və 
daha böyük inkişaf yoluna çıxmasın-
da mədəniyyət və incəsənətin böyük 
hamisi olan ümummilli lider Heydər 
Əliyevin xidmətləri misilsizdir. Ulu ön-

dərin teatr sənətinə sevgi və qayğısı bu 
gün Prezidenti İlham Əliyev tərəfindən 
uğurla davam etdirilir. Elə dövlət başçı-
sının milli peşəkar teatrımızın 150 illik 
yubileyinin qeyd edilməsi barədə xüsu-
si sərəncam imzalaması da bu baxım-
dan böyük fərəh doğurur. 

Onu da qürurla xatırladaq ki,  2006-cı 
ildə ölkəmizdə “Teatr və teatr fəaliyyəti 
haqqında” Azərbaycan Respublikasının 
Qanunu qəbul edilib. Qədim yaradıcılıq 
sahəsinin müasir inkişaf mərhələsini 
əks etdirən həmin Qanunda dövlətin in-
cəsənətə xüsusi önəm verməsi rəsmən 
bəyan edilib. Sonrakı illərdə də teatrla 
bağlı bir sıra mühüm sənədlər imzala-
nıb və qarşıya qoyulan vəzifələr şərəflə 
yerinə yetirilib.  

Teatrlarımızın maddi-texniki baza-
sının möhkəmləndirilməsi hər zaman 
dövlətin diqqətində olub. Son illərdə 
görülmüş məqsədyönlü işlər nəticəsin-
də Azərbaycan Dövlət Musiqili Teatrı-

nın binası dünya standartlarına uyğun 
təmir edilərək istismara verilib. Abdulla 
Şaiq adına Azərbaycan Dövlət Kukla, 
S.Vurğun adına Azərbaycan Dövlət Rus 
Dram, Azərbaycan Dövlət Gənc Tama-
şaçılar, Azərbaycan Dövlət Akademik 
Milli Dram, Sumqayıt, Mingəçevir, Ağ-
dam və Füzuli Dövlət Dram teatrlarının 
binalarında yüksək səviyyədə təmir-bər-
pa və yenidənqurma işləri aparılıb. Onu 
da deyək ki, Sumqayıt teatrının 40 il 
ərzində həll olunmayan bina proble-
mi köklü şəkildə öz həllini tapıb. Daxili 
imkanlar hesabına Dövlət Pantomima 
Teatrının binasının bir hissəsi bərpa 
edilərək tamaşaçıların ixtiyarına verilib. 
İrəvan teatrının binasızlıq və qaçqınlıq 
həyatı artıq arxada qalıb. Şuşa teatrı isə 
yaxın zamanlarda öz doğma ünvanında  
afişalarını asacaq. 

Azərbaycan bütün sənət adamları -
nın, o cümlədən də teatr xadimlərinin 
hərtərəfli qayğı ilə əhatə olunduğu mə -
kandır. oxsaylı sənət adamına yük-
sək fəxri adlar verilib. Hər il 100 nəfər 
istedadlı sənət adamı Prezident təqa-
üdünə layiq görülür. Yüzlərlə  teatr iş-
çisinin mənzil və digər problemləri həll 
olunur. 

Azərbaycan peşəkar milli teatrının 
beynəlxalq əlaqələri də çoxşaxəlidir. 

tən illər ərzində Azərbaycanın teatr 
təmsilçiləri  dünyanın onlarca ölkəsin -
də keçirilən tədbirlərdə, festivallarda 
ölkəmizi layiqincə təmsil ediblər. Tanın-
mış xarici rejissor, baletmeyster, xore -
oqraf, teatr rəssamları tamaşa hazırla -
maq üçün ölkəmizə gəliblər. 

Nəhayət onu da vurğulayaq ki, Pre-
zident İlham Əliyevin 2013-cü il 1 mart 
tarixli sərəncamı ilə ölkəmizdə “Milli 
Teatr Günü” təsis edilib. Hər il martın 
10-u Azərbaycanda “Milli Teatr Günü” 
kimi təntənə ilə qeyd olunur. 

İnanırıq ki, bu gün yaranmasının 
150-ci yubiley ilini qeyd edən Azərbay-
can teatrı bundan sonra da gözəl səh-
nə əsərləri ilə milli-mədəni zövqün in-
kişafına fədakarcasına xidmət edəcək.  

“Xalq qəzeti”     

